
Cofnodion Cyfarfod 
CLYMBLAID MENYWOD MEWN DEMOCRATIAETH Y CYNULLIAD 
Dydd Mawrth 2 Rhagfyr 2014
COFNODION
Presennol:

Rosemary Butler AC, Cadeirydd
Jocelyn Davies AC
Antoinette Sandbach AC
Joyce Watson AC

Ysgrifenyddiaeth:

Natalie Drury-Styles
Alice Randone
Al Davies
1. YMDDIHEURIADAU AM ABSENOLDEB.
Derbyniwyd ymddiheuriadau am absenoldeb oddi wrth Eluned Parrott AC.
2. COFNODION Y CYFARFOD DIWETHAF  - Papur WC-04-14(M)
Roedd y rhai a oedd yn bresennol yn cytuno â chofnodion y cyfarfod blaenorol. 
3. MATERION YN CODI O’R COFNODION

Nid oedd materion yn codi.

4. ADRODDIAD DRAFFT 
Trafododd a chynigiodd yr Aelodau a oedd yn bresennol amryw o welliannau i adroddiad drafft Clymblaid Menywod mewn Democratiaeth y Cynulliad. Byddai’r newidiadau hyn yn cael eu hadlewyrchu yn yr adroddiad a fyddai’n cael ei ailddrafftio a’i ddosbarthu i Aelodau’r Glymblaid cyn diwedd tymor y Cynulliad presennol. 
Awgrymwyd bod Adroddiad y Glymblaid yn cael ei lansio fel rhan o ddigwyddiad addas yn y Pierhead yn y Flwyddyn Newydd.

5. ARGYMHELLION
Cytunwyd ar yr argymhellion a gyflwynwyd yn yr adroddiad drafft, gyda’r ychwanegiadau a’r gwelliannau canlynol:
·  bod y ddadl “pleidleisio@16” yn cael ei chynnwys fel enghraifft o ymgyrch y gellid ei defnyddio i annog genethod a merched i gymryd rhan yn y broses ddemocrataidd yn y dyfodol.
·   cael eglurhad ynglŷn ag a oedd ariannu pleidiau’n dod o fewn cylch gwaith y Bwrdd Taliadau Annibynnol ac, os hynny, a ellid rhoi ystyriaeth i gyfanswm yr arian hwn fod yn amodol ar y graddau o gydraddoldeb rhywiol a gyflawnwyd gan bleidiau’r Cynulliad.
·   bod yr Aelodau’n trafod y Glymblaid a’i gwaith mewn cyfarfodydd a digwyddiadau ledled Cymru. Trafodwyd y “dyddiau Cynulliad” arfaethedig fel cyfle posibl ar gyfer hyn.

6. EDRYCH YMLAEN
Cytunwyd y byddai’r Glymblaid yn ceisio trefnu cyfarfod yn y dyfodol gyda (Catherine….?) o’r BBC, ynghyd â chynrychiolwyr o allanfeydd eraill y cyfryngau yng Nghymru, i drafod sut yr oeddent yn bwriadu cyflwyno cydbwysedd cadarnhaol rhwng y rhywiau yn eu sylw gwleidyddol.

Cyfeiriodd y Llywydd hefyd at rwydwaith CALRE (Cynhadledd Cynulliadau Deddfwriaethol Rhanbarthol Ewrop) ar gyfer Llywyddion, lle mae’r Cynulliad yn cael ei gynrychioli. Byddai’r Llywydd yn cadeirio’r Gweithgor Cydraddoldeb Rhywiol fel rhan o raglen waith CALRE ar gyfer 2015, a byddai hyn yn cynnwys cyfarfod ar Ystâd y Cynulliad, lle gallai Aelodau’r Glymblaid gymryd rhan. 
7. Unrhyw Fater Arall

Nid oedd unrhyw fater arall i’w drafod.
Ysgrifenyddiaeth y Glymblaid
 Rhagfyr 2014

